
Foreword 

The papers compiled in these e-proceedings are papers presented online at Technology, 

Science, Social Sciences and Humanities International Conference 2022 (TeSSHI 2022) held on 

30 June 2022 at Universiti Teknologi MARA (UiTM) Cawangan Kedah, Kedah, Malaysia. With 

the theme, Reengineering Knowledge and Creativity for Global Excellence, the conference 

has brought together presenters of diverse background who shared their conceptual and 

empirical papers in broad areas that are subsumed under the fields of Technology, Science, 

Social Sciences and Humanities. These e-proceedings comprise current researches that were 

undertaken with the rigorous endeavour of knowledge enhancement to ensure that the world of 

academia will continue to flourish. It is thus hoped that readers will significantly benefit from 

knowledge contained in these proceedings. 

 

TeSSHI 2022 and these e-proceedings would not have been possible without the great efforts 

from the presenters, and the generous support from the TeSSHI 2022 committee members and 

the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude 

is extended to all involved. It is hoped that these e-proceedings will be an impetus to stimulate 

futher studies and research that benefit the society at large. 

ABSTRAK 

Politeknik Seberang Perai (PSP) merupakan satu Institusi Pengajian Tinggi Awam (IPTA) 
yang menawarkan beberapa kursus seperti kursus kejuruteraan, teknologi maklumat dan 
perdagangan kepada pelajar lepasan Sijil Pelajaran Malaysia (SPM). Antara kursus Matematik yang 
wajib diambil oleh pelajar kejuruteraan adalah Matematik Kejuruteraan 1, Matematik Kejuruteraan 2 
dan Matematik Kejuruteraan 3. Kursus Matematik Kejuruteraan 2 adalah kursus wajib bagi pelajar 
Semester 2 yang mengikuti Program Diploma Kejuruteraan Mekanikal dan Diploma Kejuruteraan 
Elektrik di Politeknik Seberang Perai. Fenomena pelajar gagal dalam kursus Matematik 
Kejuruteraan 2 (DBM20023) adalah perkara normal pada setiap semester di Politeknik Seberang 
Perai (PSP). Pada Sesi Jun 2020, peratus pelajar Semester 2 di PSP yang gagal kursus ini adalah 
18.54 peratus daripada keseluruhan pelajar Semester 2 seramai 151 orang. Justeru, pada Sesi 
Disember 2020, Program Pengukuhan Matematik khusus untuk Matematik Kejuruteraan 2 telah 
dilaksanakan yang salah satunya adalah membuat Ujian Pra sebelum sesi Ujian sebenar dibuat. 
Kaedah kajian adalah secara kuantitatif, dengan sampel kajian diambil kira secara menyeluruh. 
Pelajar dikehendaki menjawab 6 item Ujian Pra yang sama tahap kesukarannya dengan item Ujian 
sebenar. Hasil kajian mendapati markah bagi Ujian 1A meningkat sebanyak 52% dan markah bagi 
Uiian 1B meningkat sebanyak 80%. Ini kerana bentuk soalan yang diberi di dalam Ujian Pra boleh 
membantu pelajar lebih berkeyakinan dan bersedia untuk menjawab soalan Ujian sebenar Kaedah 
analisis statistik menggunakan jadual perbandingan dan graf yang dihasilkan menggunakan 
Microsoft Excel.  
 

Kata Kunci: Matematik Kejuruteraan, program pengukuhan, pra ujian. 
 

PENDAHULUAN                               

Latar Belakang 
 

Matematik Kejuruteraan 2 merupakan salah satu satu kursus wajib yang perlu diambil oleh 
pelajar Semester 2 yang mengikuti program Diploma Kejuruteraan Mekanikal, Diploma Kejuruteraan 
Mekanikal (Pembuatan), Diploma Kejuruteraan Mekanikal (Loji), Diploma Kejuruteraan Mekanikal 
(Tekstil), Diploma Kejuruteraan Elektrik (Elektronik), Diploma Kejuruteraan Elektrik (Komputer), dan 
Diploma Kejuruteraan Elektrik (Perhubungan). Kursus ini penting dalam membina satu asas 
matematik yang kukuh untuk membantu pelajar menghadapi kursus Matematik Kejuruteraan 3 yang 
bakal diambil pada semester 3. Daripada aspek kognitif, kursus ini membantu menjana pemikiran 

mailto:hazlina@psp.edu.my

kritis dan penyelesaian masalah dalam diri pelajar. Setiap semester, adalah menjadi lumrah akan 
ada pelajar yang tidak berjaya mencapai keputusan seperti yang diharapkan. Pelbagai faktor boleh 
disenaraikan sama ada daripada sudut pelajar itu sendiri, strategi pengajaran pensyarah, mahupun 
daripada segi silibus yang agak padat. Dalam konteks pelajar, kita boleh mengatakan kemungkinan 
faktor sikap pelajar, latar belakang akademik pelajar, atau kaedah pembelajaran pelajar 
menyumbang kepada kegagalan pelajar dalam kursus Matematik Kejuruteraan 2 (DBM20023). 
Namun begitu, masalah tidak dapat diselesaikan jika kita hanya mencari punca dari pihak lain, tetapi 
tidak merenung kepada pihak pensyarah sendiri. Justeru, beberapa sesi perbincangan telah 
dilaksanakan oleh pensyarah Matematik Kejuruteraan 2, Politeknik Seberang Perai (PSP) dalam 
merangka strategi baharu bagi membantu melonjakkan prestasi pelajar terhadap kursus ini. 

 
Penyataan Masalah 

 
Situasi tercetus daripada keputusan rasmi Penilaian Akhir Sesi Jun 2020 dikeluarkan di mana 

28 daripada 151 (18.54%) orang pelajar Semester 2 telah gagal kali pertama kursus DBM20023. 
Hasil laporan pentaksiran penilaian sesi Jun 2020 bagi DBM20023 menunjukkan Hasil 
Pembelajaran Kursus Pertama (CLO 1) juga tidak tercapai. CLO1 diuji di dalam Kuiz, Ujian, dan 
Pentaksiran Akhir. Namun, markah bagi Kuiz tidak banyak memberi kesan kepada penurunan CLO. 
Daripada pemerhatian pensyarah, pelajar tidak mendapat skor yang baik bagi markah ujian. Oleh 
itu, strategi baru perlu diwujudkan bagi memberi pengukuhan kepada pelajar yang mengikuti kursus 
ini pada semester berikutnya. Justeru itu, satu mesyuarat khas dibuat bagi membincangkan resolusi 
dan strategi terbaik dalam memastikan agar situasi ini tidak berulang pada semester akan datang. 
Hasil mesyuarat telah menggariskan beberapa strategi, iaitu: i) Program Gerak Gempur DBM20023 
yang dilaksanakan seminggu sebelum Peperiksaan Akhir berlangsung. ii) Mengadakan Ujian Pra 
sebelum Sesi Ujian sebenar. Ujian sebenar dilaksanakan secara selaras pada hari dan waktu yang 
sama bagi semua kelas. iii) Ujian sebenar dibahagikan kepada dua bahagian mengikut topik yang 
diuji. 

 
Skop Kajian 

 
Kajian ini tertumpu kepada strategi kedua dan ketiga iaitu menganalisis kesan Ujian Pra ke 

atas keputusan Ujian sebenar kursus DBM20023 dan ujian sebenar dibahagikan kepada dua 
bahagian mengikut topik yang akan diuji iaitu topik Pembezaan dan Pengamiran. Sesi Ujian Pra ini 
penting kerana pentaksiran berbentuk Ujian yang ditetapkan mengikut silibus kursus ini hanyalah 
satu (1) sahaja. Tambahan pula peratus pentaksiran Ujian adalah agak besar iaitu 15% daripada 
keseluruhan markah pentaksiran kursus DBM20023. Ini akan memberi kesan yang ketara kepada 
markah keseluruhan Pentaksiran Berterusan (PB) pelajar sekiranya skor yang rendah diperolehi 
oleh pelajar dalam Ujian tersebut. Agihan pemberatan pentaksiran bagi kursus DBM20023 dalam 
bentuk peratusan adalah seperti di Jadual 1.   
 

Jadual 1: Agihan pemberatan pentaksiran bagi kursus DBM20023 
 

 
Pentaksiran Berterusan 

Pentaksiran 
Akhir 

Jumlah 
Kuiz Ujian 

End of 
Chapter 

Pembentangan 

Bilangan 2 1 3 2 1  
Pemberatan 

(%) 
10 15 20 15 40 100 

Jumlah 60 40 100 

 

Objektif Kajian 
 

Objektif kajian ini adalah untuk : 

a) Mendedahkan pelajar dengan suasana dan bentuk soalan ujian yang sebenar. 

b) Memberi panduan dan teknik menjawab Ujian 1A dan Ujian 1B. 

c) Mengurangkan kesalahan yang sering dilakukan oleh pelajar semasa menyelesaikan 
masalah Matematik dalam sesi ujian yang sebenar. 

 

ULASAN LITERATUR 

Ujian Pra atau dalam istilah Bahasa Inggeris dinamakan PreTest. Istilah ini membawa maksud 
yang sinonim dengan mock examination atau ringkasnya mock exam (Syamsiah, 2019). Ujian Pra 
adalah sama dengan dengan konsep peperiksaan percubaan trial examination sepertimana yang 
diaplikasi dalam sistem peperiksaan rasmi seperti Ujian Penilaian Sekolah Rendah (UPSR) dan 
Peperiksaan Sijil Pelajaran Malaysia (SPM). Walaupun terdapat perbezaan istilah yang digunakan 
ia masih bertujuan yang sama sebagai kaedah bagi memperbaiki pencapaian pelajar dalam sesuatu 
matapelajaran.  

  Menurut Kämper (2016), peperiksaan olok-olok (mock examination) diambil sebelum 

seseorang pelajar menjalani peperiksaan rasmi dan ini memberi peluang kepada seseorang pelajar 

untuk membuat latihan sebagai persediaan untuk peperiksaan sebenar. Ini menunjukkan bahawa 

peperiksaan olok-olok boleh berfungsi sebagai latihan untuk mengambil ujian dalam keadaan 

peperiksaan sebenar. Selain itu, ia memberi maklumat tambahan tentang perkembangan 

pembelajaran mereka serta memenuhi jurang pengetahuan dalam subjek berkaitan (Kämper, 2016). 

Pendekatan yang sama telah dilakukan oleh Pensyarah Matematik di Politeknik Tuanku 

Sultanah Bahiyah (PTSB) pada Sesi Pengajian Jun 2017 bagi kursus Matematik Kejuruteraan 1 

(DBM1013). Mock Test DBM1013 dilaksanakan berkonsepkan Ujian sebenar DBM1013 yang 

diadakan secara serentak bagi semua pelajar semester 1 dari Jabatan Kejuruteraan PTSB. Kesan 

Mock Test dapat dilihat kerana jumlah pelajar yang lulus pada Ujian sebenar DBM1013 adalah 

meningkat daripada 436 orang kepada 502 orang pelajar (PTSB, 2017). Ini menunjukkan bahawa 

pendekatan ini memberi impak yang positif dari segi peningkatan jumlah pelajar yang lulus dalam 

Ujian DBM1013. Namun begitu, analisis data secara statistik tidak dinyatakan dalam laporan 

tersebut.  Jabatan Matematik Sains dan Komputer, Politeknik Balik Pulau menggunakan pendekatan 

yang sama untuk Kursus DBM10063. Mock Test telah dilaksanakan pada sesi  Disember 2019. 

Hasil dari pelaksanaan Mock Test yang telah dilaksanakan mendapati bahawa terdapat peningkatan 

jumlah pelajar yang lulus semasa Ujian sebenar berbanding dalam sesi Mock Test. 

Hasil dapatan daripada kajian-kajian di atas sedikit sebanyak dapat menyokong keputusan 

pengkaji untuk menggunakan strategi Ujian Pra ke atas pelajar-pelajar sesi Disember 2020 yang 

mengambil kursus DBM20023, seterusnya memperbaiki skor pencapaian mereka. Selain itu, 

melalui Ujian Pra juga pengkaji dapat memperolehi maklumat berharga iaitu sama ada pelajar 

bersedia atau tidak untuk menghadapi peperiksaan sebenar serta memberikan maklumat tentang 

kekuatan dan kelemahan pelajar pada bahagian-bahagian tertentu. 

Namun, terdapat juga kajian yang memperolehi keputusan berlawanan di mana tiada 
perbezaan yang signifikan antara skor WASSCE dan Mock Exam bagi kursus Matematik Teras 
(Bosson-Amedenu, 2017), di mana keputusan pelajar dalam mock exam tersebut digunakan bagi 
meramal keputusan sebenar pelajar dalam peperiksaan WASSCE. 

 

KAEDAH KAJIAN 

Kaedah Pemilihan Sampel 
 

Sampel kajian adalah diambil secara menyeluruh, iaitu kesemua 368 responden yang terdiri 
daripada semua pelajar yang mengikuti kursus DBM20023 di Politeknik Seberang Perai (PSP). 
Sampel tersebut yang dikaji adalah yang mengikuti kursus tersebut pada Sesi Disember 2020. 
Kaedah pemilihan sampel ini dipanggil “kaedah bancian” (census method) atau juga dikenali 
sebagai kaedah berangka (enumerical method). Dalam bancian, objektifnya adalah untuk 

mengumpulkan data yang berkaitan dengan setiap anggota populasi yang dikaji. Kaedah ini 
sememangnya bertepatan dengan kajian ini, yang mana pengkaji sememangnya memerlukan data 
daripada kesemua pelajar yang sedang mengikuti kursus DBM20023 pada Sesi Disember 2020 
sahaja. Namun, dalam kertas kajian ini, pengkaji hanya memaparkan hasil perbandingan daripada 
kelas DJL2A. Penghitungan lengkap populasi yang dikaji dapat mengatasi banyak kekurangan yang 
berkaitan dengan tinjauan sampel dan menghasilkan maklumat yang dapat dipercayai, tetapi 
dengan kos yang tinggi (McLennan, 1999). Namun, dalam situasi kajian ini, faktor kos tidak menjadi 
masalah kerana populasi sampel adalah sedia ada di institusi. 

 
Kaedah Pelaksanaan Ujian Pra 

 
Ujian Pra DBM20023 dilaksanakan berkonsepkan Ujian sebenar DBM20023 yang 

dilaksanakan bagi semua pelajar yang mendaftar kursus DBM20023 Matematik Kejuruteraan 2 bagi 
Sesi Disember 2020. Jumlah pelajar adalah seramai 368 orang yang merangkumi pelajar Semester 
2 dan pelajar yang mengulang kursus daripada Semester 3. Ujian Pra dilaksanakan sebelum Ujian 
sebenar dilaksanakan iaitu pada 19 hingga 26 April 2021 untuk Ujian Pra 1A dan pada 31 Mei hingga 
8 Jun 2021 untuk Ujian Pra 1B. Ujian Pra dikendalikan oleh pensyarah kursus masing-masing.    

Format Ujian Pra adalah berbentuk struktur yang merangkumi topik pembezaan dan 

pengamiran. Item dibina berpandukan Hasil Pembelajaran Kursus pertama (CLO1) iaitu “use 

algebra and calculus knowledge to describe relationship between various physical phenomena”. 

Tahap kognitif yang diuji adalah sehingga tahap 3 (C3). Dengan jumlah maksimum 25 markah bagi 

Ujian Pra 1A yang menguji topik Pembezaan dan Ujian Pra 1B yang menguji topik Pengamiran, 

pelajar diberi tempoh masa 30 minit untuk menjawab setiap Ujian Pra tersebut. Item-item 

pentaksiran Ujian Pra adalah sama dengan item Ujian sebenar dan tahap kesukaran adalah sama. 

Item disediakan oleh pensyarah Jabatan Matematik, Sains dan Komputer (JMSK) mengikut agihan 

penggubalan item PB yang ditetapkan oleh Ketua Kursus Matematik. Kemudian, item-item tersebut 

disemak oleh Ketua Kursus Matematik dan diluluskan oleh Ketua Jabatan JMSK PSP. 

Selepas Ujian Pra dilaksanakan, semua pensyarah kursus melaksanakan perbincangan 
dengan pelajar masing-masing di dalam kelas. Tujuan perbincangan dilaksanakan untuk mengenal 
pasti kesilapan yang dilakukan oleh pelajar semasa menjawab Ujian Pra DBM20023. Objektif Ujian 
Pra tersebut adalah: i. Mendedahkan pelajar dengan suasana dan bentuk soalan ujian yang 
sebenar. ii. Memberi panduan dan teknik menjawab soalan Ujian. iii. Mengurangkan kesalahan yang 
sering dilakukan oleh pelajar semasa menyelesaikan masalah matematik dalam sesi Ujian sebenar 
nanti. Pengkaji berharapkan agar strategi ini dapat mencapai objektif yang dinyatakan di atas. 
 

ANALISIS DAPATAN 

Keputusan keseluruhan  
 

Setelah menjalankan Ujian Pra dan Ujian sebenar bagi kedua-dua ujian, statistik keputusan 
adalah seperti di Rajah 1, Rajah 2, Jadual 2 dan Jadual 3. Kriteria lulus di sini adalah memperolehi 
skor 40% dan ke atas bagi kedua-dua ujian (bersamaan 10/25 markah lulus). Berdasarkan carta 
tersebut, jelas ditunjukkan bahawa terdapat peningkatan jumlah pelajar yang lulus semasa Ujian 
sebenar berbanding dalam sesi Ujian Pra. Dalam Ujian Pra 1A, seramai 17 daripada 25 orang 
pelajar lulus manakala dalam Ujian 1A Sebenar 20 daripada 25 orang pelajar telah lulus. Jika dikira 
dari segi peratus, kelulusan meningkat daripada 68% kepada 80%. Seterusnya, dalam Ujian Pra 1B 
pula, seramai 22 daripada 25 orang pelajar lulus manakala dalam Ujian 1B Sebenar semua pelajar 
lulus. Jika dikira dari segi peratus, kelulusan meningkat daripada 88% kepada 100%. 

Rajah 1: Carta pai statistik keputusan keseluruhan Ujian Pra 1A dan Ujian 1A sebenar DBM20023 

bagi kelas DJL2A Sesi Disember 2020 

 

 
 

 
 

Rajah 2: Carta pai statistik keputusan keseluruhan Ujian Pra 1B dan Ujian 1B sebenar DBM20023 

bagi kelas DJL2A Sesi Disember 2020 

Jadual 2 : Jadual keputusan keseluruhan markah Ujian Pra 1A, Ujian 1A, Ujian Pra 1B dan 

Ujian 1B  DBM20023 bagi kelas DJL2A Sesi Disember 2020 

 

Bil No Pendaftaran Nama 

Markah 
Ujian Pra 

1A 
(100%) 

Markah 
Ujian 1A 
(100%) 

Beza 
markah 

Markah 
Ujian Pra 

1B 
(100%) 

Markah 
Ujian 
1B 

(100%) 

Beza 
markah 

1 10DJL20F1001 
KUMANAN A/L 
MURTHI 

86 44 -42 64 100 36 

2 10DJL20F1002 
NUR QASDINA 
BATRISYIA BINTI 
MOHD KAMAH 

20 56 36 100 76 -24 

3 10DJL20F1003 
MUHAMMAD 
SHUKRY BIN 
HUSSAIN 

76 70 -6 76 92 16 

4 10DJL20F1005 
IHTISYAM 
RAFIQIN BIN 
MOHD ROMZI 

58 52 -6 100 96 -4 

5 10DJL20F1006 
MOHAMMAD 
IKHWAN BIN 
ABDUL HALIM 

96 84 -12 74 92 18 

6 10DJL20F1007 
MUHAMAD ARIF 
ZAKWAN BIN 
AHMAD RIZAM 

96 100 4 82 98 16 

7 10DJL20F1008 
MUHAMMAD 
FAHMY NAZREEN 
BIN ZURIDAN 

42 64 22 96 90 -6 

8 10DJL20F1009 
NOOR AMALIA 
BINTI ROSURI 

36 54 18 88 72 -16 

9 10DJL20F1010 
SITI HAJJAR BINTI 
OMAR 

76 84 8 56 88 32 

10 10DJL20F1011 
NURUL AIN 
FATEHAH BINTI 
ZAKARIA 

38 44 6 28 94 66 

11 10DJL20F1012 
MUHAMMAD 
HANIF MURSYID 
BIN MD FARID 

36 36 0 66 80 14 

12 10DJL20F1013 
MD. IZZUDDIEN 
AMRIE BIN 
GUSNIAH 

38 38 0 74 94 20 

13 10DJL20F1014 
MOHAMAD 
SYAKIRIN BIN 
YAHAYA 

36 64 28 54 90 36 

14 10DJL20F1016 
MOHAMAD AZLAN 
BIN JOHAN 

42 52 10 96 92 -4 

15 10DJL20F1017 
AMINNUR RASYID 
BIN ABD RAUP 

46 52 6 54 86 32 

16 10DJL20F1018 
MUHAMMAD 
FAHIM BIN MOHD 
FAUZI 

96 64 -32 60 90 30 

17 10DJL20F1019 
MUHAMMAD 
FAHMI BIN MOHD 
KASHFI 

96 96 0 76 100 24 

18 10DJL20F1020 
MUHAMMAD 
HARITH SANI BIN 
HASSAN 

20 30 10 18 68 50 

19 10DJL20F1021 
MOHAMAD AMIR 
FARHAN BIN HAJI 
ZAHARUDDIN 

56 46 -10 64 82 18 

20 10DJL20F1022 
NUR HADIRAH 
BINTI ALIAS 

20 34 14 22 74 52 

21 10DJL20F1023 
CHE MUHAMMAD 
MUSTAQIM BIN 
CHE MAZLAN 

64 92 28 64 90 26 

22 10DJL20F1024 

MUHAMAD ADAM 
IQMAL BIN 
MUHAMAD 
SUFARIZAL 

42 38 -4 68 84 16 

23 10DJL20F1025 

NURUL NATASYA 
BINTI 
ZURKEFFLEE @ 
DZULKIFLY 

100 72 -28 76 82 6 

24 10DJL20F1026 
ELVIS SARAN 
ANAK SIGAN 

80 46 -34 86 88 2 

25 10DJL20F1027 
ASYRAAF 
HUSAINI BIN 
IBRAHIM 

56 64 8 74 86 12 

 

 

Jadual 3 : Jadual peratus pelajar lulus dan gagal serta pencapaian CLO 1 sebenar 

DBM20023 bagi keseluruhan kelas Sesi Jun 2020 dan Disember 2020 

 

Sesi Bil Pelajar Bil & Peratus lulus Bil & Peratus gagal Pencapaian CLO 1 

Jun 2020 151 123 (81.46 %) 28 (18.54 %) 42 % 

Dis 2020 368 334 (90.76 %) 34 (9.24 %) 53 % 

 

ISU / MASALAH YANG DITANGANI UJIAN PRA 

Melalui hasil pemerhatian pensyarah, pelajar tidak mendapat markah yang baik untuk ujian 
yang dilaksanakan. Oleh itu, keputusan bersama dibuat untuk menjalankan Ujian Pra sebelum ujian 
sebenar dilaksanakan bertujuan untuk mendedahkan pelajar dengan suasana dan bentuk solan 
ujian yang sebenar. Soalan ujian pra yang diberi dapat memberi panduan dan teknik kepada pelajar 
untuk menjawab Ujian 1A dan Ujian 1B yang sebenar. Di samping itu, melalui pelaksanaan ujian 
pra juga dilihat dapat mengurangkan kesalahan yang sering dilakukan oleh pelajar semasa 
menyelesaikan masalah Matematik dalam sesi Ujian 1A dan Ujian 1B yang sebenar. 
 

PERBINCANGAN DAN KESIMPULAN 

Ujian Pra sedikit sebanyak berupaya membantu para pelajar menghadapi Ujian sebenar 
kerana terdapat peningkatan skor peratusan kelulusan. Oleh yang demikian, pelaksanaan Ujian Pra 
DBM20023 sebelum Ujian sebenar boleh dikatakan mencapai objektif iaitu: (i) Mendedahkan pelajar 
dengan suasana dan bentuk soalan ujian yang sebenar;  (ii) Memberi panduan dan teknik menjawab 
soalan Ujian; dan (iii) Mengurangkan kesalahan yang sering dilakukan oleh pelajar semasa 
menyelesaikan masalah matematik dalam sesi Ujian sebenar. Hasil kajian mendapati markah bagi 
Ujian 1A meningkat sebanyak 52% dan markah bagi Uiian 1B meningkat sebanyak 80%. Namun 
begitu, jika diteliti satu persatu, terdapat 3 pelajar daripada 25 pelajar yang tiada peningkatan dalam 
Ujian 1A sebenar berbanding Ujian Pra 1A. Malah, sebanyak 9 pelajar daripada 25 pelajar 
menunjukkan penurunan markah daripada Ujian 1A sebenar berbanding Ujian Pra 1A dan sebanyak 
5 pelajar daripada 25 orang pelajar menunjukkan penurunan markah daripada Ujian 1B sebenar 

berbanding Ujian Pra 1B. Ada segelintir pelajar pula yang tiada perubahan ketara antara Ujian Pra 
dan Ujian sebenar. Walau bagaimanapun, objektif kajian ini telah tercapai kerana pengkaji telah 
mendapatkan perbezaan yang signifikan antara skor Ujian Pra dengan skor Ujian Sebenar 
berdasarkan peratus kelulusan. Ia adalah berdasarkan jangkaan bahawa sesi Ujian Pra boleh 
membantu pelajar lebih berkeyakinan dan bersedia untuk menjawab soalan Ujian sebenar. 
Seterusnya ini dapat membantu pelajar mendapat skor yang lebih baik dalam Ujian tersebut. 

